
Van de redactie... 

 

 
De stern van de hemel. 
Bert Wolbert leest en zet niet altied de woarheid op papier.  
Toen ik zien stukkie e-lezen had, ik as de weerga noar buten umme te kieken. 
ËËt Was oamd, donker mar wel helder weer.Ë  
Kloppen niks van. Ze stun dôr allemoale nog. 
Lees en controleer zulf.  
Een raar begun veur een redactieverhaaltie? 
Mus eem. 
 
De Ëvan over de iessel kraanteË veur januari 2018 mut weer kloar. 
Met horten stoten is oons blad soms uut e-bracht, mar et is altied tot nºow toe weer e-lukt. 
Bert Wolbert hef er plezier an en dat zal veur oons allemoale wel geln, dat as er is goed 
ni-js in de kraante stiet, wi-j dat plezierig vind. Altied slecht ni-js doar wor ie toch niet goed 
van en bi-jkaans ok of ¯-stompt. 
 
En nºow zit wi-j weer in de tied dat et gevoarlijk kan wezen op de weg. Veurzichtig an  
zeg wi-j. 
Het beeldtie van Diny Groothalle magt ze wel bi-j mi-j op et balkon zetten as ze niet weet 
woar ze dôr met hen mut. Fenny Martens denkt, Ëas ik over een mooie winter schrieve, 
gebeurd dat misskien ok wel.Ë Wi-j zult zien. 
Gerry van der Waarde is in verwachting, dat stiet boom heur gedicht. Lees maer  

 woarvan.   
Rookstoel, piepe en et rekkie, an die ding lot Dinie Kloek oons nog eem herinnern. 
Henk Hooiijer kan weer dreuge worst eten. Mineke lot ziet zonder dat de Paus in de 
buurte is ËWitte RookË op kringeln. 
Gelukkig vindt de vogels in de winter meestal wel wat te eten. 
En as et mut, goat wi-j toch met zoadbaln in de weer of niet dan? 
Verveelt wi-j oons ºk niet. Veul leesplezier. 
 
 
 
Henk Vos  
   
 

 

 

 

 

 

 

 

 

 



 

 

 

WITTE ROOK 

. 
Of: Wie verdwaalt ót er noe in de Sixtijnse Kapel? 
 
Netuurlijk wus Vera van zichzelf det zie ón bar slecht richtingsgevuul had. Det had heur al 
ôn paar keer op rare plaatse ebrach en det had heur arg onzeker emaakt as zie op reis 
was. ôt Liefste bleef zie in de buurte van een reisleider of gids ma de hele groep um heur 
hen vuulôn ok vertrouwd an. Heur vriendin Anna ging liever allenig op pad, dan kon ze 
mooi fotograferen of kleane details better bekiekn. ôt Leek wel of zie ôn inwendigen 
TOMTOM had want oaveral wus zie de weg.  
Eens had zie an Vera ezeg: ñVeertie, det mut ie ok eens doene, lekker op avontuur. De 
wereld is wel rond ma ie kuult ôt er zoma niet of heur!ò 
Den dag zollôn zieôn bezoek brengn an de Sixtijnse Kapel. De reisleider had ezeg det zie 
det allene mochen bekieken, ma hej had ®®n grote waarschuwing, ze mossen umme 
kwart oaver vieve weer op dezelfde plekke stoan woar ze noe ok stunôn want het bussien 
moch doar ma vief minuten stoan en reed dan onverbiddelijk weg. A-j dôr niet waarn, dan 
ha-j pech ehad. 
Doar was Vera niet bliej met. Bedrukt bedach zie wat ôt er ollemoale mis kon goan. Ma ja, 
de wereld was rond en iej kuulôn dôr zoma niet of nie dan? De luu hºasten zich noa buutn 
en lºap soms teegôn mekea an en iej heurdn: "Pardon... pardon..." 
Vera had better noar heur gevuul muttôn luustern en an de reisleider Bert mutten vertelôn 
hoe meuilijk het heur ollemoale ofgong. Det ziej van ôn boer kwam en det het doar dôr heel 
aens an toegung. Ma Bert stun met de rugge noar iederene toe entreekaarties of te 
scheuren en had iederene al 'dag' ezeg en vºlle plezier eweenst. En Anna? Anna was 
alweer fiedie-foetsie netuurlijk.  
Alle moed biejmekea óeschraapt gung Vera ok ma op pad en ziej mos toegeemn, ôt was 
prachtig. Oaveral woa-j keekôn prachtige kunst, mooie schilderiejen, beelden en gobelins. 
Zie was deur die schoonheid van alles effen heur angsten kwiet. Ma toen ze in de gaten 
kreeg det ziej as ôt ware roondties lºap,ziej dach det ze sommige gezichten vaker ezien 
had , kwam de oale angst in alle heftigheid terugge. En... en... kwart oaver viefe haaln zie 
ok niet!!! 
Troanôn prikôn heur in de oogôn. En ziej bad noar alle Heiligen hier en ok noar Antoine 
Bodar want den woonôn ok in Rome en den kenôn ze van de T.V Misschien kon ze doar 
wel sloapôn as ze de weg niet kon vinden. 
En toen... slºa d®r ene van hunnie ôn arm umme heur schoolders? Was het gebed 
verheurd? Ziej dreaidn zich umme en wiej stun doar? Heur vriendin Anna en die zea: 
òHallo Veertje, wat goed van oe. Helemoale allenig op pad? Kom dan goaw noar de busse 
dan biôw mooi op tied.ò 
WITTE ROOK, dach Vera. Zo vuult WITTE ROOK...! 
 
Mineke Mollink -Hellendoorn- .  
 
 

 

 

 

 

 

 

 

 

 

 

 



 

 

 

A-j zestig bint e'wes 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


